
Ӛзбекстан Республикасының «Билимлендириў ҳаққында»ғы нызам 

талапларын, Президентимиздиң билимлендириўди жетилистириў 

ҳаққында шыққан қарарлары ҳәм пәрманларын әмелге асырыў ушын 

оқытыўды жеделлестириў зәрүр.  Ҳәзирги дәўирде педагогика илиминиң 

раўажланыўы, жаслардың теориялық ой-пикирлери тереңлесип, анық 

жуўмақларға, әмелий әҳмийетке ийе техникалық ой-ӛриске ӛтип 

баратырғанлығы, жас әўладты тәрбиялаўда избе-из қатнас жасаў 

принципин басшылыққа алып, заманагӛй оқытыў усылларынан 

пайдаланыўға болған талаптың артыўы   ҳәм тәлим-тәрбия 

процессиндеги оқытыўшы ҳәм оқыўшы арасындағы қарым-қатнасты, 

олардың атқаратуғын хызметин ӛзгертиў зәрүрли методикалық 

мәселелерден есапланады. Усы кӛзқарастан академиялық 

лицейлердиң  қарақалпақ топарларында инглиз тилин оқытыўда 

оқыўшылардың сӛйлеў компетенциясын жетилистириў, оқытыўдың 

интерактив усыллары топарда  шериклеслик жағдайында жаратылады. 

Интерактив усылға тийкарланған технологияны қолланып, оқытыўшы 

басшылығында  оқыўшылар дӛретиўши шериклес сыпатында ислесип, 

турақлы таярлыққа ҳәм мәселелерди жуўапкершиликли түрде шешиўге 

үйренеди. 

Қарақалпақ топарларында инглиз тилин оқытыўда интерактив 

усыллар тӛмендеги нәтийжелерге алып келди: оқыўшылардың сабаққа, 

пәнге қызығыўшылығы артады, оқыў материалларын беккем 

ӛзлестиреди. Оқыўшылар тереңнен ойлаў ҳәм еркин пикирлеў 

раўажланады, қарым-қатнас жасаў мәденияты қәлиплеседи. Олар 

сабаққа белсендилик пенен қатнасады ҳәм пикирлесиў  ушын қолайлы 

дӛретиўшилик орталық жаратылады. Сонлықтан қарақалпақ 

топарларында инглиз тили сабақларында интерактив технологиялардан 

пайдаланыў, жеке тәжирийбе топлаў ең әҳмийетли методикалық 

мәселелерден есапланады. 

Қарақалпақ топарларында инглиз тилин оқытыўда жасларды 

тыянақлы  билим алыўға тартыў, кӛркем шығарманың мазмунын аңлаў,  

саналы ойлаў,  ой жуўмағын шығарыў мәселелери әмелге асады. 

Нәтийжеде сын кӛз қарас пенен ойлаўдың  жаңа усыллары ҳәм 

пикирлеў механизмлери ислеп шығылыўы ҳәм қолланыўы керек. 

Қарақалпақ топарларында инглиз тилин оқытыўда оқыўшылардың 

аўызеки ҳәм жазба сӛйлеў тилин раўажландырыў тәлиминиң әмелий 

тәреплерин күшейтиў, жаслардың сӛз байлығын ӛсириў мазмунын 

анықлаў, және де нәтийжели жумыслар менен усыллар, шынығыўлар 

системасын ислеп шығыў, тәжирийбелер тийкарында раўажландырып 

барыў мақсетинде  оқыў  методларынан пайдаланыў мәселелери 

изертленип атыр. 

Қарақалпақ топарларында инглиз тилин оқытыўда пән 

муғаллимлери  оқыўшылардың аўызеки ҳәм жазба сӛз мәдениятын 

раўажландырыў бағдарында барлық пәнлерди оқытыўда дыққат 

аўдарады.   Жасларды мәдениятлы ҳәм таза сӛйлеўге, еркин ҳәм 

ғәрезсиз пикирлеўге мүмкиншилик жаратыўшы тәлим орталығын 

жаратыў бойынша тийисли илажлар әмелге асырылып атыр. Бул 

бойынша тәлим-тәрбия мазмунының норматив-ҳуқықый тийкарлары 

жетилистирилди ҳәм материаллық базасы жаратылды. Бағдарламада  

берилген  дӛретпелер  ҳаққында муғаллим оқыўшыларға  кең  түрде  

пикирлеп  сӛйлеп  береди.  Муғаллим буннан  басқа бир неше  

сораўларды тахтаға жазып кӛрсетеди. Оқыўшылардың  сораўларға  

жуўап бериўи  тӛмендеги  талапларға жуўап бериўи керек: оқыўшының 

тема  ҳаққында түсиниги  болыўы, оның аўызеки  сӛйлеў  тәсири ҳәм 

түсиникли болыўы; оқыўшының аўызеки ҳәм жазба  сӛйлеўде айтылажақ 

пикири анық  ҳәм  избе-из баянланыўы, пикирди избе-из баян етиў,  

муғаллим тәрепинен дүзген жоба тийкарында әмелге асырыў;  

берилген сораўларға жуўабында  ҳәмме гәп бир-бирине  мазмунлы 

байланысқан болыўы, айрым тийкарғы ўақыя  ҳәдийселер  ҳаққындағы  

пикирлердиң түсирилип қалдырмаслығы, керексиз сӛзлердиң 

тәкирарланбаслығы, кейинги  пикирлер алдынғы  пикирлердиң даўамы 

болып  келиўине  айрықша дыққат берилиўи; 

Қарақалпақ топарларында инглиз тилин оқытыўда муғаллимның ең  

бас ўазыйпасы – бул оқыўшылардың  аўызеки сӛйлеў ҳәм жазба тилин 

раўажландырыў, оқыўшыларды әдебий тилден дурыс пайдаланыў 

усылларын, оларды еркин ҳәм мазмунлы  пикирлеўге үйретиў керек. 

Оқыўшылар бағдарламада берилген шынығыўларды жаздырыў ҳәм 

оқытыў арқалы тӛмендеги билим ҳәм кӛнликпелерди ийелеўи керек. 

Оқыўшылар берилген шынығыўдағы мысалларды қызығыўшылық пенен 

оқып, ҳәрбир сӛздиң мәнисин тереңнен  ӛзлестирип, ӛзлерине  керекли 

билим ҳәм тил  байлығына ийе болады. Бул билим жеңилден, аўырға, 

әпиўайыдан қоспалыға деген  педагогикалық пикирлер сақланып, оны 

үйретиў  муғаллимниң ўазыйпасы болып қалады. Оқыўшылар усы 

билими тийкарында  сӛз  байлығын  раўажландырып барады. Ӛзлери  

билетуғын сӛзлердиң мәнисине толық түсиниўи, муғаллимниң  

ўазыйпасы олардың билим алыўдағы қызығыўшылығын есапқа алып   

аўызеки  сӛйлеў   ҳәм жазба  тилин  раўажландырыўдан ибарат. 

Оқыўшылардың тил байлығын  бир  тәреплеме  раўажландырыўдың 

усылларын қолланыў керек. Олардың күнделикли турмыста  қолланылып 

жүрген сӛзлерин инглиз тилине аўдарып,  бир-бири менен сӛйлесиўде 

пайдаланады. Оқыўшылардың аўызеки сӛйлеген сӛзлеринде астарлы 

мәнили сӛзлер, инглиз тилиниң түрли тараўларына байланыслы термин 

сӛзлер ушырайды.  Сӛйлеў  – бул оқыўшылардың тилден 

пайдаланыўының тийкарғы кӛриниси. Оның менен бирге онда 

оқыўшының тил байлығының раўажланыў дәрежеси, мәденияты, 

саўатлылығы жағдайы кӛринеди. Мәнили сӛйлеў арқалы оқыўшының 

дүньяға кӛзқарасы раўажланып, барған сайын оның ой ӛриси, сӛйлеў 

мәденияты раўажланып барады. Сонлықтан оқыўшылардың ойланып, 

мәнили сӛйлеўине кӛбирек итибар бериў керек. 

Сӛйлеў компетенция – бул оқыўшының мәнили, дәл, анық ҳәм 

тәсирли  сӛйлеўиниң ең жоқарғы шыңы. Бул мәселени әмелге  асырыўда 

оқыўшыларды тилдиң грамматикалық, орфографиялық, лексикалық, 

семантикалық, стильлик қағыйдаларын тереңнен үйретип барыў ҳәрбир 

оқытыўшының методикалық ўазыйпасы. 

